
ఉద్భటారాధ్యచరిత్రము











	ఆ.	
కొమరుసామి భృంగి కుంజరాస్యుఁడు మొద

లైన భ క్తవరులు హరు ధరించి

రధికభక్తియుక్తి నాత్మీయకరపద్మ

పుటములందు భూమిభువననాథ!

	ఉ.	
అన్నృపుతోడ నిట్లనియె నాగమతత్త్వవిదుండు దేశికుం

డెన్నఁడు నేర్చినాఁడవు మహీవర! శైవరహస్యముల్ గనన్

మొన్నఁటివాఁడ వింతియ విమూఢుల కీసమయంబు దుర్లభం

బెన్న మహావివేకనిధి వీవు కృతార్థుఁడ వెన్నిరీతులన్.

	గీ.	
కపిలయును గృష్ణవర్ణయుఁ గంబునిభయు

ధూమ్రయును జూతపల్లవతామ్రరుచియు

నైనగోవులు గడివెట్ట నందితెచ్చి

భూతి చేయంగవలయుఁ బ్రభూతవహ్ని.

	సీ.	
సంతతైశ్వర్యముల్ సమకూర్చుటకుఁ దానె

        హేతువై యునికి విభూతి యనఁగఁ

గవిసి పాతకముల గదిసి మెసఁగఁ జాలి

        ప్రఖ్యాతి గలుగుట భస్మ మనఁగ

శరదిందుచంద్రికాసారకాంతులు మీఱి

        భాసనంబొందుట భసిత మనఁగ

శాకినీఢాకినీసర్పాదిభయము చే

        రఁగనీక రక్షింప రక్ష యనఁగ



	 







	గీ.	
నాపదనెల్ల క్షరణంబు నందఁజేయఁ

జాలుమహిమఁ బ్రకాశించి క్షార మనఁగ

బూది యాహ్వయపంచకంబునఁ దలిర్చు

ఫాలలోచనఫాలనేపథ్యకలన.

		 ఈ పేజీలో చివరి మార్పు 28 అక్టోబరు 2020న 02:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

